
Schwing de Fott 
Musik: Simon Rösler, Mike Kremer 

Text: Mike Kremer, Simon Rösler, Johannes Berger 

 

Jet Leech kütt durch ‘ne Vürhangschlitz 

un do hängs deef em Sofaritz 

Op dingem Feinrippungerhemp 

dä Pizzaress vun jestern hängk 

 

Ständig läuf de Flimmerkiss 

un dat obwohl nor Dress dren is 

Sturmfrisur op dingem Kinn 

sigg langer Zigg kei Jrön jesinn 

 

Et jitt en janze Welt do drusse 

un se bejinnt vür dinger Dür 

Verjess die Pflich un jank direk zur Kür 

maach Dich op, zo lävve litt aan Dir 

 

Schwing de Fott, schwing de Fott, 

schwing de Fott, schwing et Föttche 

Maach dich op un schwing de Fott 

Schwing et Föttche, schwing et Föttche 

 

Un aandere sin op Arbeid jeck 

un kumme nit vum Schrievdesch weg 

Bleck zur Uhr, Jeschäftstermin, 

winnig Schlof, vill Koffein 

 

Kloppe bes et Hätz verstopp, 

de Rentezigg verbraht am Dropp 

un wat nötz et Jeld uns dann, 

wenn mer et nit usjevve kann 

 

Un et Hätz schläht immer, immer wigger 


